
Løgtingslóg nr. 116 frá 20.12.1991

    § 1. Landsstýrinum verður heimilað landskassans vegna at taka lán til at rinda avdráttir av lánum, til afturrindan av lánum og til framskundaða afturrindan av lánum í Føroyum og uttanfyri Føroyar. 
    Stk. 2. Lán, sum verður tikið til at rinda aftur av øðrum láni, kann takast áðrenn afturrindan, men afturrindan skal tá fremjast áðrenn eitt ár er farið.
    § 2. Landsstýrinum verður landskassans vegna heimilað at umleggja lán uttanfyri Føroyar.
    § 3. Landsstýrinum verður landskassans vegna heimilað at taka lán til eina samlaða upphædd svarandi til 370 mió. kr. til samlaða gjaldsførishall landskassans í 1991 og 1992 umframt neyðugt tiltaksgjaldføri.
    § 4. Landskassanum er bert heimilað at upptaka lán til endamál, sum standa á fíggjarlógini.
    § 5. Til tey einstøku endamál á fíggjarlógini, har lánsheimild longu er fingin til vega, minka hesar lánsheimildir svarandi til nýtsluna í fíggjarárinum, til hvørt einstakt endamál.
    § 6. Henda lóg fær gildi dagin eftir, at hon er kunngjørd.
 

